
Zergatik urdintzen da ilea?

EUROPAKO zientzialari talde batek ilea urdintzearen zergatia argi-
tara eman du Federation of American Societies for Experinental Biology

(EASEB) aldizkarian. Diotenez, hidrogeno
peroxido metaketa handiak eragiten du urdin-
tzea. Hidrogeno peroxidoaren izen arrunta ur
oxigenatua da eta, besteak beste, ileapainde-
gietan ileari kolorea kentzeko erabiltzen da.

Ikerlarion arabera, hidrogeno peroxido
kopurua handitzen da berau deskonposatzen
duen entzima baten eskasiak eraginda. Ile-foli-
kuluek ezin diote aurre egin ur oxigenatuak
sortutako desgasteei, besteak beste, melanina
produkzioa gutxitzen baita. Melanina oso eza-
guna da, bera baita ilearen, larruaren eta
begien kolorearen erantzulea.

Azken batean, ur oxigenatuak melanina
produkzioa blokeatzen du eta horren erruz
urdintzen da ilea. Orain, azalean sortzen diren

bitilico izeneko mantxa zurien formazioa aztertzen ari dira, haren
5
jatorrian ile-urdintzearen antzeko arrazoia cgon baitaiteke.

Ur gazia Marten

MICHIGANEKO UNIBERTSITATEKO (AEB) Nilton Renno irakasleak
Phoenix zundak hartutako Marteko argazkietan ur likidoa ageri
dela ziurtatu du, nahiz eta erabat frogatzerik ez duen.

Phoenix zundak Marteko Ipar Poloan
egin zuen bere lana, eta beraz ez zuen inoiz -
20°C baino tenperatura handiagorik ezagutu.
Baina arestian aipatu ikerlariarentzat ura
izoztu ez bazen hainbat gatz motarekin
nahasturik zegoelako izan zen, eta gauza
jakina da uraren izozte-tenperatura hamarka
gradu jaitsi daitekeela harekin nahasturik
dagoen gatzen arabera. Bestalde, Renno ira-
kasleak dio Phoenix zundak hainbat produk-
tu kimiko —besteak beste perkloratoak— aut-
kitu izanak bere teoria indartzen duela.
Horrela, ikerlari batzuentzat izotz-puska
baino ez dena, Rennorentzat perkloratoa
duen uraren aztarnak dira.

Phoenix zunda Marte gainean
irudikatzen duen marrazkia.

Phoenix zunda 2008ko maiatzean iritsi zen Martera eta iraga-
neko azaroaren 2an utzi zion funtzionatzeari. Berari esker zerbait

gehixeago dakigu planeta gorriari buruz.

Zerua, gero eta ilunago

Berriki argitara eman den iker-
ketaren arabera, aerosolen era-
ginez zeruaren argitasunak
behera egin du azken 30 urteo-
tan. Asiako hegoaldea eta Hego
Amerika dira kaltetuenak; oste-
ra, Buropako zeruak garbitu
egin dira. Arrazoia, noski,
industrializazio mailaren gain-
behera da.

http://ttiki.com/2730

Polena erakartzen duten
proteinak

Polenak, haizearen edota intsek-
tu polinizatzaileen eraginez
lorearen petaloetara iritsi ondo-
ren, obulutegirako bidea egin
behar du bertan dagoen obulua
ernaldu ahal izateko. Orain,
ikerlari japoniar talde batek
obuluek polena erakartzeko
garaian proteinek zein zeregin
daukaten zehaztu du.
http://ttiki.com/2731

Sagar ipar amerikarrak
eulien aldaketa genetikoen
erantzule

Notre Dame Unibertsitateko
(Indiana, AEB) Jeff Feder bio-
logoak eta haren lankideek uste
dute orain dela 400 urte Ipar
Amerikan landatutako saga-
rrondoek aldaketak eragin
dituztela frutaren euli mota
baten eta haren parasitoa den
liztorraren portaeran. Ebolu-
zioan gertatzen den espezializa-
zioaren adibide bat dugu hau.
http://ttiki.com/2732

